
Monitoring procesuiranja korupcije u BiH za period 01.01.2018. – 30.06.2018.
Transparency International u BiH od 2009. godine vrši redovni godišnji monitoring procesuiranja krivičnih djela korupcije na osnovu statističkih podataka dostavljenih od strane Visokog sudskog i tužilačkog vijeća BiH. Monitoring izvještaj TI BiH-a obuhvata opis trendova na osnovu ukupnog broja prijava u radu za korupcijska krivična djela, ukupnog broja istraga u radu, broja podignutih optužnica, te broja i strukture sudskih odluka za korupcijska krivična djela. 
Nakon analize pravosudne statistike u procesuiranju krivičnih djela, sa posebnim osvrtom na korupcijska krivična djela, za period 01.01.2018.-30.06.2018. godine
 jasno se može zaključiti da su ostvareni nezadovoljavajući rezultati u poređenju sa istim periodom u toku 2017. i 2016. godine. Negativni trendovi vidljivi su u smanjenju broja prijava u radu i broja istraga u radu, kao i broja podignutih optužnica, dok je broj donesenih sudskih odluka u korupcijskim krivičnim predmetima ostao na nivou prethodnih godina. Međutim, zabrinjava činjenica da je u prvih 6 mjeseci 2018. godine doneseno 57 uslovnih presuda što predstavlja čak 72,1% od ukupnog broja osuđujućih presuda za krivična djela korupcije. 
Prijave u radu

U cjelokupnom tužilačkom sistemu BiH je došlo do smanjenja broja prijava u radu za krivična djela korupcije u prvih 6 mjeseci 2018. godine (1.282 prijave u radu) u odnosu na isti period u toku 2017. (1.330 prijava u radu) i 2016. godine (1.480 prijava u radu). Tokom prvih 6 mjeseci 2018. godine zabilježeno je 48 prijava manje (3,6%) za korupcijska krivična djela, u odnosu na isti period u toku 2017. godine, odnosno do smanjenja za 198 prijava u radu manje (13,4%) u odnosu na isti period u toku 2016. godine.  

Udio prijava u radu za korupcijska krivična djela u odnosu na ukupan broj prijava u radu za sve predmete je ostao približno isti u posmatranom periodu. 
Udio Naredbi o nesprovođenju istrage u ukupnom broju rješenih prijava u BiH

Kada govorimo o načinima rješavanja prijava u radu, vidljivo je da je broj naredbi o 
nesprovođenju istraga za korupcijska krivična djela u prvih 6 mjeseci 2018. godine povećan u odnosu na isti period tokom 2017. godine, dok je smanjen u poređenju sa istim periodom u toku 2016. godine.

Posebno je zabrinjavajuće da je od ukupnog broja riješenih prijava za korupcijska krivična djela u prvih 6 mjeseci 2018., njih čak 59,3% (321) riješeno naredbom o nesprovođenju istrage. Trend velikog broja naredbi o nesprovođenju istrage je nastavljen, i čak porastao, u odnosu na isti period u prethodnim godinama, gdje je u prvih 6 mjeseci 2017. godine 56,7% (294) prijava riješeno naredbom o nesprovođenju istrage, dok je u prvih 6 mjeseci 2016. godini taj procenat bio 54,9% (389).
Pokrenute istrage

U tužilaštvima u BiH se smanjuje broj istraga za korupcijska krivična djela, te je prvih 6 mjeseci 2018. godine zabilježeno 342 istrage, što je za 6,1% manje u odnosu na isti period u toku 2017. godine, odnosno 24,7% manje u odnosu na isti period u toku 2016. godine. 

Tokom prvih 6 mjeseci 2018. godine samo je u tužilačkom sistemu RS zabilježen određen porast broja istraga za krivična djela korupcije u odnosu na isti period tokom 2017., dok je taj broj manju u poređenju sa istim periodom u toku 2016. godine.

Omjer istraga u radu za korupcijska krivična djela u odnosu na broj istraga u radu za sve krivične predmete je i dalje na jako niskom nivou, i u toku prvih 6 mjeseci 2018. godine on iznosi tek 2,8%. Ako ove podatke uporedimo sa istim periodom tokom 2017. i 2016. godine vidljivo je da je zabilježen pad omjera istraga za krivična djela korupcije u odnosu na ukupan broj istraga u radu.  
Udio Naredbi o obustavi istrage u ukupnom broju riješenih istraga u BiH

Broj tužilačkih odluka koje se odnose na naredbe o obustavi istrage za korupcijska krivična djela je povećan u toku prvih 6 mjeseci 2018. godine u odnosu na isti period tokom 2017. godine, odnosno smanjen u odnosu na isti period u toku 2016. godine.  
Podignute optužnice

Tokom prvih 6 mjeseci 2018. godine je došlo do smanjenja broja podignutih optužnica za krivična djela korupcije u odnosu na isti period tokom 2017. godine, odnosno do neznatnog povećanja za isti period tokom 2016. godine. Uzimajući u obzir pomenute podatke, može se zaključiti da je došlo do stagnacije kada je u pitanju broj podignutih optužnica za koripcijska krivična djela u BiH.
Promatrajući omjere podignutih optužnica za korupcijska krivična djela u odnosu na ukupan broj podignutih optužnica, u toku prvih 6 mjeseci 2018. godine je zabilježen isti postotak kao i u istom periodu u toku 2017. godine, odnosno povećanje za 0,2% u odnosu na isti period u toku 2016. godine. 
Presude 

Kada je u pitanju broj presuda za krivična djela korupcije, primijetan je trend blagog povećanja broja presuda za krivična djela korupcije -  kako ukupnog broja presuda, tako i broja osuđujućih presuda u prvih 6 mjeseci 2018. godine u odnosu na isti period tokom 2017. i 2016. godine.   

U Bosni i Hercegovini je u prvih 6 mjeseci 2018. godine doneseno ukupno 96 sudskih odluka u predmetima korupcijskih krivičnih djela. To je povećanje za 1 sudsku odluku u odnosu na isti period 2017. godine, odnosno 4 sudske odluke u odnosu na isti period tokom 2016. godine.

Kada je u pitanju udio osuđujućih presuda u odnosu na ukupan broj sudskih odluka u prvih 6 mjeseci 2018. godine, on iznosi 82,2% osuđujućih presuda. Na osnovu podataka dostavljenih od strane VSTV-a vidljivo je da je procenat osuđujućih presuda u odnosu na ukupan broj sudskih odluka u padu sa 83,6% u prvih 6 mjeseci 2016 i 83,1% u prvih 6 mjeseci 2017. godine.
Struktura  osuđujućih presuda za koruptivna krivična djela

Na nivou cjelokupnog pravosudnog sistema, u prvih 6 mjeseci 2018. godine je doneseno ukupno 79 osuđujućih presuda za korupcijska krivična djela, što predstavlja identičan rezultat kao što je zabilježen u istom periodu u toku 2017. godine, kao i blago povećanje u odnosu na isti period u toku 2016. godine. 
Na nivou cjelokupnog pravosudnog sistema u prvih 6 mjeseci 2018. godine je doneseno ukupno 19 presude sa krivično pravnom sankcijom kazne zatvora, ili 24% naspram svih osuđujućih presuda za korupcijska krivična djela. Ovakav podatak predstavlja vrlo loš rezultat, uzimajući u obzir da su zaprijećene kazne za veliki broj korupcijskih krivičnih djela i do 10 godina zatvora.
Na nivou cjelokupnog pravosudnog sistema je prvih 6 mjeseci 2018. godine za korupcijska krivična djela donesen najveći broj uslovnih presuda, i to 57 presude te vrste, što predstavlja čak 72,1% u odnosu na ukupan broj osuđujućih presuda.
Ako podatke u prvih 6 mjeseci uporedimo sa podacima za isti period u toku 2017. i 2016. godine vidljivo je da je broj presuda sa zatvorskom kaznom smanjen sa 22 u prvih 6 mjeseci 2016. i 23 u prvih 6 mjeseci 2017. godine na 19 u toku prvih 6 mjeseci 2018. godine.
S druge strane, u istom periodu je povećan broj uslovnih osuda na 57 u prvih 6 mjeseci 2018. godine u odnosu na 52 uslovne osude u istom periodu 2017. godine, odnosno 51  u istom periodu u toku 2016. godine.
Zaključci:

· Nakon analize pravosudne statistike u procesuiranju krivičnih djela, sa posebnim osvrtom na korupcijska krivična djela, za period 01.01.2018.-30.06.2018. godine jasno se može zaključiti da su ostvareni nezadovoljavajući rezultati u poređenju sa istim periodom u toku 2017. i 2016. godine. Negativni trendovi vidljivi su u smanjenju broja prijava u radu i broja istraga u radu, kao i broja podignutih optužnica, dok je broj donesenih sudskih odluka u korupcijskim krivičnim predmetima ostao na nivou prethodnih godina. 
· Posmatrajući sva četiri tužilačka sistema u BiH, tužilaštva su u prvih 6 mjeseci 2018. godine imala 3,6% prijava za korupcijska krivična djela manje u odnosu na isti period u toku 2017. godine, odnosno 13,4% manje prijava u radu za isti period u toku 2016. godine. 
· Broj tužilačkih odluka Naredba o nesprovođenju istrage za krivična djela korupcije je povećan u prvih 6 mjeseci 2018. godine u odnosu na isti period u toku 2017. i 2016. godine 
· Posebno je zabrinjavajuće da je od ukupnog broja rješenih prijava za korupcijska krivična djela u prvih 6 mjeseci 2018. godine njih čak 59,3% (321) rješeno naredbom o nesprovođenju istrage. Trend velikog broja naredbi o nesprovođenju istraga je nastavljen u odnosu na isti period u toku prethodnim godinama, gdje je u prvih 6 mjeseci 2017. godine 56,7% (294) prijava riješeno naredbom o nesprovođenju istrage, dok je u prvih 6 mjeseci 2016. godini taj procenat bio 54,9% (389).
· Tokom prvih 6 mjeseci 2018. godine je došlo do smanjenja broja podignutih optužnica za krivična djela korupcije u odnosu na isti period tokom 2017. godine, odnosno do neznatnog povećanja u odnosu na isti period tokom 2016. godine. 

· U BiH je u prvih 6 mjeseci 2018. godine doneseno ukupno 96 sudskih odluka u predmetima korupcijskih krivičnih djela. To je povećanje za 1 sudsku odluku u odnosu na isti period 2017. godine, odnosno 4 sudske odluke u odnosu na isti period tokom 2016. godine.

· Kada je u pitanju udio osuđujućih presuda u odnosu na ukupan broj sudskih odluka u prvih 6 mjeseci 2018. godine, on iznosi 82,2% osuđujućih presuda. Na osnovu podataka dostavljenih od strane VSTV-a vidljivo je da je procenat osuđujućih presuda u odnosu na ukupan broj sudskih odluka u padu sa 83,6% u prvih 6 mjeseci 2016 i 83,1% u prvih 6 mjeseci 2017. godine.

· Na nivou cjelokupnog pravosudnog sistema, u prvih 6 mjeseci 2018. godine je doneseno ukupno 79 osuđujućih presuda za korupcijska krivična djela, što predstavlja identičan rezultat kao što je zabilježen u istom periodu u toku 2017. godine, kao i blago povećanje u odnosu na isti period u toku 2016. godine. 

· Na nivou cjelokupnog pravosudnog sistema u prvih 6 mjeseci 2018. godine je doneseno ukupno 19 presuda sa krivično pravnom sankcijom kazne zatvora, ili 24% naspram svih osuđujućih presuda za korupcijska krivična djela. Ovakav podatak predstavlja vrlo loš rezultat, uzimajući u obzir da su zaprijećene kazne za veliki broj korupcijskih krivičnih djela i do 10 godina zatvora.

· Na nivou cjelokupnog pravosudnog sistema je prvih 6 mjeseci 2018. godine za korupcijska krivična djela donesen najveći broj uslovnih presuda, i to 57 presude te vrste, što predstavlja čak 72,1% u odnosu na ukupan broj osuđujućih presuda.

� Obzirom da kalendarska godina još nije završena, za potrebe ove analize su uzeti podaci za prvih 6 mjeseci 2018. godine i poređeni su sa podacima za isti period u toku 2017. i 2016. godine







